
Description automatically generated]Dwa M yo ak Libète M yo: SS.7.CG.2.3
Deklarasyon Dwa yo ak Amandman yo
LEKTI #5
Non: ________________________

Dat: _________________________


SS.7.CG.2.3 Eksplikasyon pou Kritè Referans 5: Elèv yo pral itilize senaryo yo pou yo rekonèt vyolasyon Deklarasyon Dwa yo ak lòt amandman konstitisyonèl yo.






Langaj ki nan Deklarasyon Dwa yo pa fin klè nèt. Kisa "lapawòl" ye? "Kisa libète pou pratike relijyon ochwa ye?" Kisa sa vle di pou "garanti dwa pou gen avoka?" Yo te mande pou Tribinal Siprèm Etazini an entèprete sitiyasyon kote moun konn mande si yon lwa federal, eta, oswa lokal te vyole (abize) dwa yo ki garanti dapre Konstitisyon Etazini an. Lè yo analize sitiyasyon sa yo, Tribinal Siprèm Etazini an te entèprete kisa Deklarasyon Dwa yo ak lòt amandman yo te ajoute nan Konstitisyon an vle di. Tribinal Siprèm Etazini an te rekonèt vyolasyon (abi) kont pwoteksyon konstitisyonèl yo pa mwayen entèpretasyon yo. Epitou, jijman sa yo te tabli presedan yo pou jijman tribinal yo alavni.
Yon egzanp se Tinker v. Des Moines (1969). Pwosè sa a te entèprete libète lapawòl Premye Amandman an pou gen ladan "diskou senbolik." John ak Mary Beth Tinker, ki te nan lekòl piblik nan Dèmwàn, Ayowa, te vle mete yon brasa nwa pou y al lekòl pou pwoteste kont Gè Vyetnam lan an 1965. Lekòl la pa te otorize elèv yo mete brasa nwa yo, epi yo te voye timoun Tinker yo tounen lekòl. Paran yo te tradui distri lekòl la lajistis, epi Tribinal Siprèm Etazini an te rive tande pwosè a evantyèlman. Tribinal la te deside ke pote yon brasa nwa se te yon fòm "diskou senbolik" oswa "diskou politik" dwa "libète lapawòl" nan Premye Amandman an pwoteje. Tribinal Siprèm Etazini an te di ke refize elèv yo jwi dwa pou yo pote brasa nwa yo te vyole dwa libète lapawòl yo dapre Deklarasyon Dwa yo.
Miranda v. Arizona (1966) te yon pwosè ki konsène pwoteksyon ki anpeche moun enkrimine pwòp tèt yo oswa dwa pou fè valwa dwa pou silans (rete an silans). Lapolis pa te di Miranda ke li pa te oblije di lapolis anyen lè yo te kesyone li. Li te konfese pou yon krim, epi yo te itilize konfesyon li an kont li nan tribinal. Tribinal Siprèm Etazini an te deside ke yo pa te ka itilize konfesyon sa kont li nan tribinal paske lapolis pa te di l li gen dwa pou l rete an silans (pou li pa enkrimine pwòp tèt li). Kòm yon konsekans pwosè sa a, lapolis dwe enfòme moun dwa yo si yo arete yo paske yo komèt yon krim. Kounye a yo rele dwa sa yo Dwa Miranda.
Deklarasyon Dwa yo - dis premye amandman yo ajoute nan Konstitisyon Etazini an
Miranda v. Arizona - pwosè Tribinal Siprèm Etazini an ki te konfime validite pwoteksyon Senkyèm Amandman ki anpeche moun enkrimine pwòp tèt yo
fè valwa dwa pou silans - lefètke yon moun refize temwanye sou sèman nan yon tribinal sou motif ke yo ka itilize repons yo kòm prèv kont li pou kondane li pou yon enfraksyon kriminèl
presedan - yon jijman tribinal ki te tranche nan yon pwosè anvan ki gen reyalite ak kesyon jiridik ki sanble ak sila yo ki nan yon pwosè ki devan tribinal la nan moman an
moun enkrimine pwòp tèt yo - dwa ki nan Senkyèm Amandman an ki pwoteje yon moun pou yo pa fòse l di lapolis, pwokirè, jij, oswa jiri a nenpòt enfòmasyon ki ta ka ekspoze l a pousuit kriminèl
diskou senbolik - yon aksyon ki eksprime yon lide
Tinker v. Des Moines - pwosè Tribinal Siprèm Etazini an ki konfime validite dwa Premye Amandman yon elèv genyen pou l angaje nan yon diskou senbolik nan lekòl

